
W Gabra tal-gurisprudenza

SENTENZA TAL-QORTI TAL-GUSTIZZJA (It-Tieni Awla)

9 ta’ Marzu 2017 *#

“Rinviju ghal decizjoni preliminari — Kooperazzjoni gudizzjarja f'materji ¢ivili — Regolament (UE)
Nru 1215/2012 — Kamp ta’ applikazzjoni ratione temporis u ratione materiae — Materji ¢ivili u
kummercjali — Procedura ta’ ezekuzzjoni forzata intiza ghall-irkupru ta’ debitu mhux imhallas ghal
ipparkjar pubbliku — Inkluzjoni — Kuncett ta’ ‘qorti’ — Nutar li hareg mandat ta’ ezekuzzjoni abbazi
ta’ ‘dokument awtentiku™

Fil-Kawza C-551/15,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Op¢inski sud u Puli-Pola (qorti municipali ta’ Pula, il-Kroazja), permezz ta’ decizjoni tal-
20 ta’ Ottubru 2015, li waslet fil-Qorti tal-Gustizzja fit-23 ta’ Ottubru 2015, fil-pro¢edura

Pula Parking d.o.o.

Vs

Sven Klaus Tederahn,

IL-QORTI TAL-GUSTIZZJA (It-Tieni Awla),

komposta minn M. Iles$i¢, President tal-Awla, A. Prechal, A. Rosas, C. Toader (Relatur) u E. Jarasitnas,
Imhallfin,

Avukat Generali: M. Bobek,

Registratur: M. Aleksejev, Amministratur,

wara li rat il-procedura bil-miktub u wara s-seduta tal-14 ta’ Lulju 2016,

wara li kkunsidrat 1-osservazzjonijiet ipprezentati:

— ghal Pula Parking d.o.o., minn M. Kuzmanovi¢ u S. L. Pacheco-Vinkovi¢, odvjetnici,
— ghal S.K. Tederahn, minn E. Zadravec, odvjetnik,

— ghall-Gvern Kroat, minn A. Metelko-Zgombi¢, bhala agent,

— ghall-Gvern Germaniz, minn T. Henze u M. Hellmann, bhala agenti,

— ghall-Gvern Svizzeru, minn M. Schoéll, bhala agent,

* Lingwa tal-kawza: il-Kroat.

— ghall-Kummissjoni Ewropea, minn C. Cattabriga u S. Je¢menica, kif ukoll minn M. Wilderspin,
bhala agenti,

wara li semghet il-konkluzjonijiet tal-Avukat Generali, ipprezentati fis-seduta tas-27 ta’ Ottubru 2016,

taghti l-prezenti

Sentenza

It-talba ghal dec¢izjoni preliminari tirrigwarda l-interpretazzjoni tar-Regolament (UE) Nru 1215/2012
tal-Parlament Ewropew u tal-Kunsill, tat-12 ta’ Dicembru 2012, dwar il-gurisdizzjoni u
r-rikonoxximent u l-ezekuzzjoni ta’ sentenzi fi kwistjonijiet ¢ivili u kummerc¢jali (GU 2012, L 351,

p. 1).

Din it-talba tressqet fil-kuntest ta’ procedura ta’ ezekuzzjoni forzata bejn Pula Parking d.o.o. u Sven
Klaus Tederahn, dwar talba ghall-irkupru ta’ debitu mhux imhallas ghal ipparkjar pubbliku.

II-kuntest guridiku

Id-dritt tal-Unjoni

Ir-Regolament Nru 1215/2012 huwa legalment ibbazat fuq 1-Artikolu 67(4) u fuq 1-Artikolu 81(2)(a),
(¢) u (e) TFUE.

II-premessi 3, 4, 10, 26 u 34 tar-Regolament Nru 1215/2012 huma fformulati kif gej:

“(3) L-Unjoni stabbilixxiet ghaliha nfisha l-ghan li tmantni u tizviluppa zona ta’ helsien, sigurta u
gustizzja, inter alia billi tiffacilita 1-access ghall-gustizzja, b’'mod partikolari permezz tal-principju
ta’ rikonoxximent reciproku ta’ decizjonijiet gudizzjarji u extragudizzjarji fi kwistjonijiet civili.

[...]

(4) Certi differenzi bejn regoli nazzjonali li jirregolaw il-gurisdizzjoni u r-rikonoxximent ta’ sentenzi
jfixklu l-operat tajjeb tas-suq intern. Huma essenzjali dispozizzjonijiet biex jigu unifikati r-regoli
ta’ kunflitt ta’ gurisdizzjoni fi kwistjonijiet ¢ivili u kummerd¢jali, u sabiex jizguraw gharfien u
ezekuzzjoni malajr u semplici ta’ sentenzi moghtija fi Stat Membru.

(10) Il-kamp ta’ applikazzjoni ta’ dan ir-Regolament ghandu jkopri I-kwistjonijiet ¢ivili u kummerc¢jali
principali kollha barra certi kwistjonijiet definiti sew [...]

(26) Il-fidu¢ja reciproka fl-amministrazzjoni tal-gustizzja fl-Unjoni tiggustifika 1-principju li s-sentenzi
moghtija fi Stat Membru ghandhom jigu rikonoxxuti fl-Istati Membri kollha minghajr il-htiega
ghal procedura specjali. Barra minn hekk, 1-ghan li t-tilwim transkonfinali jirrizulta finqas hela
ta’ hin u spejjez jiggustifika l-abolizzjoni tad-dikjarazzjoni ta’ ezegwibbilta qabel l-ezekuzzjoni
fl-Istat Membru indirizzat. Bhala rizultat, sentenza li tinghata mill-qrati ta’ Stat Membru
ghandha tigi ttrattata dags li kieku kienet inghatat fl-Istat Membru indirizzat.

(34) Ghandha tigi zgurata l-kontinwita bejn il-Konvenzjoni [tas-27 ta’ Settembru 1968 dwar
il-gurisdizzjoni u l-ezekuzzjoni ta’ decizjonijiet fi kwistjonijiet ¢ivili u kummercjali (GU 1972,
L 299, p. 32)], ir-Regolament [tal-Kunsill] (KE) Nru 44/2001][, tat-22 ta’ Dicembru 2000, dwar
gurisdizzjoni u rikonoxximent u ezekuzzjoni ta’ sentenzi fmaterji ¢ivili u kummeréjali (GU
Edizzjoni Specjali bil-Malti, Kapitolu 19, Vol. 4, p. 42)] u dan ir-Regolament, u ghal dan il-ghan
ghandhom jitfasslu dispozizzjonijiet tranzitorji. L-istess htiega ghal kontinwita tapplika
ghall-interpretazzjoni mill-Qorti tal-Gustizzja tal-Unjoni Ewropea tal-Konvenzjoni [tas-
27 ta’ Settembru 1968 dwar il-gurisdizzjoni u l-ezekuzzjoni ta’ de¢izjonijiet fi kwistjonijiet civili u
kummercjali] u r-Regolamenti li jissostitwixx[u]ha.”

II-Kapitolu I tar-Regolament Nru 1215/2012 huwa intitolat “Kamp ta’ applikazzjoni u definizzjonijiet”.
Dan jinkludi 1-Artikolu 1(1) li jipprevedi:

“Dan ir-Regolament ghandu japplika fi kwistjonijiet ¢ivili u kummerd¢jali independentament min-natura
tal-qorti jew tat-tribunal. Huwa m’ghandux jestendi, b’'mod partikolari, ghal kwistjonijiet ta’ dhul, dawk
doganali jew amministrattivi jew ghar-responsabbilta tal-Istat ghal atti u ommissjonijiet fl-ezercitar
tal-awtorita tal-Istat (acta iure imperii).”

Skont 1-Artikolu 2 ta’ dan ir-regolament:

“Ghall-finijiet ta’ dan ir-Regolament:

a) ‘sentenza’ tfisser kull sentenza moghtija minn qorti jew tribunal ta’ Stat Membru,
independentement minn kif tista’ tissejjah dik is-sentenza, inkluzi digriet, ordni, decizjoni jew

mandat ta’ ezekuzzjoni, kif ukoll decizjoni dwar id-determinazzjoni tal-infiq jew l-ispejjez minn
ufficjal tal-qorti..

[...]”
L-Artikolu 3 ta’ dan ir- regolament huwa fformulat kif gej:

“Ghall-finijiet ta’ dan ir-Regolament, ‘qorti’ tinkludi l-awtoritajiet li gejjin sakemm dawn ikollhom
gurisdizzjoni fuq kwistjonijiet li jagghu fil-kamp ta’ applikazzjoni ta’ dan ir-Regolament:

(a) fl-Ungerija, fi procedimenti sommarji dwar ordnijiet ghall-hlas (fizetési meghagydsos eljaras),
in-nutar (kozjegyzd);

(b) fl-Isvezja, fi procedimenti sommarji dwar ordnijiet ghall-hlas (betalningsforelaggande) u assistenza
) ) jiet g g g8
(handriackning), 1-Awtorita ta” Ezekuzzjoni (Kronofogdemyndigheten).”

L-Artikolu 66(1) u (2) tal-istess regolament jipprovdi:

“l. Dan ir-Regolament ghandu japplika biss ghal procedimenti legali istitwiti, ghal strumenti awtenti¢i
imfassla jew irregistrati formalment u ghal tranzazzjonijiet gudizzjarji approvati jew konkluzi fid-data
jew wara 1-10 ta’ Jannar 2015.

2. Minkejja 1-Artikolu 80, ir-Regolament (KE) Nru 44/2001 ghandu jkompli japplika ghal sentenzi
moghtija fi procedimenti legali istitwiti, ghal strumenti awtenti¢i formalment imfassla jew irregistrati u
ghal tranzazzjonijiet gudizzjarji approvati jew konkluzi qabel 1-10 ta’ Jannar 2015 u li jaqghu fil-kamp
ta’ applikazzjoni ta’ dak ir-Regolament.”

Id-dritt Kroat

L-Artikolu 31 tal-Ovr$ni zakon (ligi dwar l-ezekuzzjoni forzata, Narodne novine, br. 112/12, 25/13 u
93/14) jipprevedi:

“l) Bis-sahha ta’ din il-ligi, dokument awtentiku huwa fattura, [...] estratt minn kotba ta’ kontabbilta,
dokument privat legalizzat u kull dokument meqjus bhala dokument uffi¢jali bis-sahha ta’ ligijiet
specifi¢i. Il-kalkolu tal-imghaxijiet huwa wkoll meqjus bhala fattura.

2) Dokument awtentiku ghandu jkun ezekuttiv jekk jinkludi l-identita tal-kreditur u tad-debitur, kif
ukoll is-suggett, in-natura, il-portata u d-data tal-ezigibbilta tal-obbligu pekunjarju.

3) B'zieda mal-informazzjoni msemmija fil-paragrafu 2 ta’ dan l-artikolu, fattura mahruga lil persuna
fizika li ma tezerc¢itax attivita rregistrata ghandha tindika lid-debitur li, fkaz ta’ nuqqas ta’ ezekuzzjoni
tal-obbligu pekunjarju li jkun sar ezigibbli, il-kreditur ikun jista’ jitlob 1-ezekuzzjoni forzata fuq il-bazi
ta’ dokument awtentiku.

[...]”

Skont 1-Artikolu 278 tal-ligi dwar l-ezekuzzjoni forzata, in-nutara ghandhom jiddeciedu fuq it-talbiet
ghal ftuh ta’ procedura ta’ ezekuzzjoni bbazati fuq dokumenti awtentici.

Skont 1-Artikolu 279(1) u (3) ta’ din il-ligi, in-nutar li territorjalment ghandu gurisdizzjoni sabiex
jiddeciedi fil-qasam ta’ ezekuzzjoni huwa dak li fiz-zona tieghu jinstab id-domicilju jew l-uffic¢ju
rregistrat tal-konvenut fil-procedura ta’ ezekuzzjoni. Skont I-Artikolu 38 tal-istess ligi, din
il-gurisdizzjoni territorjali hija esklussiva. Talba ghal ezekuzzjoni mressqa quddiem nutar li ma jkollux
gurisdizzjoni territorjali ghandha tigi michuda mill-qorti.

Skont 1-Artikolu 282(3) ta’ din il-ligi, in-nutar li quddiemu titressaq oppozizzjoni ammissibbli, motivata
u mressqa fil-hin kontra I-mandat mahrug minnu ghandu jittrasferixxi 1-fajl, ghall-finijiet tal-procedura
ta’ oppozizzjoni, lill-qorti li ghandha gurisdizzjoni, li ghandha tiddec¢iedi dwar l-oppozizzjoni skont
1-Artikoli 57 u 58 ta’ din il-ligi.

L-Artikolu 283(1) tal-istess ligi jipprovdi li n-nutar ghandu jehmez, fuq talba tal-persuna li ressqet
it-talba, il-formola ezekuttiva ma’ kopja tal-mandat ta’ ezekuzzjoni li huwa jkun hareg jekk, fterminu
ta’ tmint ijiem mill-iskadenza tat-terminu ghat-tressiq tal-oppozizzjoni din ma tkunx tressqet.

Skont 1-Artikolu 58(3) tal-ligi dwar l-ezekuzzjoni forzata, il-qorti li lilha jkun gie ttrasferit il-fajl
tal-mandat li fir-rigward tieghu tkun tressqet oppozizzjoni ghandha gurisdizzjoni sabiex tinvalida dan
il-mandat ta’ ezekuzzjoni sa fejn dan jordna l-ezekuzzjoni u sabiex tannulla 1-mizuri adottati, filwaqt li
l-procedura ghandha tkompli skont ir-regoli applikabbli fil-kaz ta’ oppozizzjoni ghal ordni ta’ hlas.

Il-kawza principali u d-domandi preliminari

Pula Parking, kumpannija li hija 1-proprjeta tal-belt ta’ Pula (il-Kroazja), tizgura, bis-sahha ta’ decizjoni
tas-sindku ta’ din il-belt, tas-16 ta’ Dicembru 2009, kif emendata fil-11 ta’ Frar 2015, il-gestjoni,
is-supervizjoni, il-manutenzjoni u t-tindif tal-postijiet pubblici bil-hlas ghall-ipparkjar ta’ din il-belt,
il-gbir tal-hlas ghall-ipparkjar kif ukoll operazzjonijiet ohra konnessi.

Fit-8 ta’ Settembru 2010, S.K. Tederahn, li huwa ddomiciljat fil-Germanja, ipparkja l-vettura tieghu

fpost pubbliku bil-hlas ghall-ipparkjar tal-belt ta’ Pula. Pula Parking harget biljett tal-ipparkjar lil S. K.
Tederahn.

Abbazi tal-kuntratt ta’ pparkjar li s-sottoskrizzjoni ghalih irrizultat mill-hrug ta’ dan il-biljett, S.K.
Tederahn kellu l-obbligu jhallas dan il-biljett fterminu ta’ tmint ijiem mid-data tal-hrug tieghu,
terminu li fit-tmiem tieghu jibdew jingemghu l-imghaxijiet ghad-dewmien.

Peress li S.K. Tederahn ma hallasx is-somom dovuti fit-terminu moghti, fis-27 ta’ Frar 2015, Pula
Parking ressqet quddiem nutar li l-uffi¢c¢ju tieghu jinstab fPula, talba ghal ezekuzzjoni forzata abbazi ta’
“dokument awtentiku” bis-sahha tal-Artikolu 278 tal-ligi dwar 1-ezekuzzjoni forzata.

Id-“dokument awtentiku” prodott minn Pula Parking kien estratt iccertifikat mill-kontijiet taghha li juri
li, fid-dawl tal-fattura tat-8 ta’ Settembru 2010, fis-16 ta’ Settembru 2010 kien dovut ammont ta’
HRK 100 (madwar EUR 13).

Fil-25 ta’ Marzu 2015 in-nutar hareg mandat ta’ ezekuzzjoni abbazi ta’ dan id-dokument.

Peress li fil-21 ta’ April 2015 S.K. Tederahn ressaq oppozizzjoni kontra dan il-mandat, il-kawza
tressqet quddiem 1-Opcinski sud u Puli-Pola (qorti munic¢ipali ta’ Pula, il-Kroazja) skont
1-Artikolu 282(3) tal-ligi dwar l-ezekuzzjoni forzata.

Fil-kuntest tal-oppozizzjoni tieghu, S.K. Tederahn ressaq motiv wiehed ibbazat fuq in-nuqqas ta’
gurisdizzjoni ratione materiae u territorjali tan-nutar li hareg il-mandat ta’ ezekuzzjoni tal-
25 ta’ Marzu 2015 minhabba li huwa ma kellux gurisdizzjoni johrog tali mandat abbazi ta’ “dokument
awtentiku” tal-2010, kontra ¢ittadin Germaniz jew cittadin ta’ kull Stat Membru iehor tal-Unjoni.

F'dawn ic¢-cirkustanzi, I-Op¢inski sud u Puli-Pola (qorti municipali ta’ Pula) iddecidiet li tissospendi
l-proceduri quddiemha u li taghmel lill-Qorti tal-Gustizzja d-domandi preliminari sussegwenti:

“1) Fid-dawl tan-natura guridika tar-relazzjonijiet bejn il-partijiet fit-tilwima, ir-Regolament (UE)
Nru 1215/2012, huwa applikabbli ghall-kaz inkwistjoni?

2) Ir-Regolament [...] Nru 1215/2012 jirreferi ghall-gurisdizzjoni tan-nutara fir-Repubblika
tal-Kroazja?”

Fuq id-domandi preliminari

Fuq il-kamp ta’ applikazzjoni ratione temporis tar-Regolament Nru 1215/2012

Peress li S.K. Tederahn eccepixxa l-inapplikabbilta ratione temporis tar-Regolament Nru 1215/2012
minhabba l-konkluzjoni tal-kuntratt dwar 1-uzu tal-post ghall-ipparkjar f'data prec¢edenti ghall-adezjoni
tar-Repubblika tal-Kroazja mal-Unjoni, jigifieri 1-1 ta’ Lulju 2013, hemm lok li jitfakkar li 1-Att ta’
Adezjoni ta’ Stat Membru gdid huwa essenzjalment ibbazat fuq il-prin¢ipju generali tal-applikazzjoni
immedjata u shiha tad-dispozizzjonijiet tad-dritt tal-Unjoni fil-konfront ta’ dan l-Istat, filwaqt li derogi
huma ammessi biss sa fejn dawn jigu espressament previsti mid-dispozizzjonijiet tranzitorji (sentenza
tat-28 ta’ April 2009, Apostolides, C-420/07, EU:C:2009:271, punt 33).

Fir-rigward, b'mod iktar preciz, tar-Regolament Nru 1215/2012, ghandu jitfakkar li, skont
l-Artikolu 66(1) tieghu, dan ir-regolament japplika biss ghall-proceduri gudizzjarji mressqa, ghall-atti
awtentic¢i redatti jew irregistrati formalment u ghat-tranzazzjonijiet gudizzjarji approvati jew konkluzi
mill-10 ta’ Jannar 2015.

Fdan il-kaz, ghalkemm il-kaz fil-kawza princ¢ipali jirrigwarda l-irkupru ta’ debitu mhux imhallas ghal

ipparkjar, dovut bis-sahha ta’ kuntratt konkluz qabel 1-adezjoni tar-Repubblika tal-Kroazja mal-Unjoni,
il-procedura ta’ ezekuzzjoni forzata nbdiet fis-27 ta’ Frar 2015, wara d-dhul fis-sehh tar-Regolament

Nru 1215/2012, u l-qorti tar-rinviju giet adita bit-tilwima fil-kawza principali fil-21 ta’ April 2015,
b’'mod li azzjoni bhal dik inkwistjoni fil-kawza prin¢ipali taqa’ taht il-kamp ta’ applikazzjoni ratione
temporis ta’ dan ir-regolament.

Hekk kif irrileva 1-Avukat Generali fil-punt 33 tal-konkluzjonijiet tieghu, huwa barra minn hekk
normali li l-irkupru forzat ta’ debiti dovuti jaga’ taht ir-regoli procedurali fis-sehh fil-mument li fih
tinbeda l-azzjoni, u mhux taht dawk applikabbli meta I-kuntratt inizjali jkun gie konkluz.

II-konkluzjoni li tinsab fil-punt 26 ta’ din is-sentenza hija wkoll ikkorraborata mill-gurisprudenza
tal-Qorti tal-Gustizzja moghtija meta I-Konvenzjoni, tas-27 ta’ Settembru 1968, dwar il-gurisdizzjoni u
l-ezekuzzjoni ta’ sentenzi fmaterji civili u kummercjali kienet fis-sehh, li, hekk kif jirrizulta
mill-premessa 34 tar-Regolament Nru 1215/2012, ghandha tigi zgurata l-kontinwita taghha fdak li
jirrigwarda l-interpretazzjoni tal-Artikolu 66(1) ta’ dan ir-regolament, li abbazi tieghu l-unika
kundizzjoni necessarja u suffi¢cjenti sabiex l-iskema ta’ dan ir-regolament tapplika fir-rigward ta’
tilwimiet dwar relazzjonijiet juridi¢ci mnissla qabel id-data tad-dhul fis-sehh tieghu hija li 1-azzjoni
gudizzjarja tkun inbdiet wara din id-data (ara, fdan is-sens, is-sentenza tat-13 ta’ Novembru 1979,
Sanicentral, 25/79, EU:C:1979:255, punt 6).

Fuq l-ewwel domanda

Permezz tal-ewwel domanda taghha, il-qorti tar-rinviju essenzjalment tistaqsi jekk 1-Artikolu 1(1)
tar-Regolament Nru 1215/2012 ghandux jigi interpretat fis-sens li procedura ta’ ezekuzzjoni forzata
mibdija minn kumpannija li hija I-proprjeta ta’ kollettivita territorjali kontra persuna fizika
ddomiciljata fi Stat Membru iehor, ghall-finijiet tal-irkupru ta’ debitu mhux imhallas ghal ipparkjar
fparkegg pubbliku, li t-tmexxija tieghu giet iddelegata lil din il-kumpannija minn din il-kollettivita,
taqa’ taht il-kamp ta’ applikazzjoni ta’ dan ir-regolament.

Pula Parking, il-Gvern Kroat u dak Svizzeru, u l-Kummissjoni Ewropea essenzjalment jagblu li
r-relazzjoni guridika fil-kawza principali hija ta’ natura civili fis-sens tal-Artikolu 1(1) tar-Regolament
Nru 1215/2012.

L-ewwel nett, sa fejn ir-Regolament Nru 1215/2012 issa jissostitwixxi r-Regolament Nru 44/2001,
ghandu jitfakkar li l-interpretazzjoni moghtija mill-Qorti tal-Gustizzja fir-rigward tad-dispozizzjonijiet
ta’ dan l-ahhar regolament japplikaw ukoll ghar-Regolament Nru 1215/2012 meta d-dispozizzjonijiet
ta’ dawn iz-zewg strumenti tad-dritt tal-Unjoni jistghu jigu kklassifikati bhala ekwivalenti (sentenza
tas-16 ta’ Novembru 2016, Schmidt, C-417/15, EU:C:2016:881, punt 26 u l-gurisprudenza ccitata).

Fdan ir-rigward, hekk kif jirrizulta mill-Artikolu 1(1) tar-Regolament Nru 1215/2012, li jirriproduci
l-kliem tal-Artikolu 1(1) tar-Regolament Nru 44/2001, il-kamp ta’ applikazzjoni tar-Regolament
Nru 1215/2012 jirrigwarda “kwistjonijiet ¢ivili u kummercjali”.

Skont gurisprudenza stabbilita tal-Qorti tal-Gustizzja, sabiex jigu zgurati, sa fejn huwa possibbli,
l-ugwaljanza u l-uniformita tad-drittijiet u tal-obbligi li jirrizultaw minn dan ir-regolament kemm
ghall-Istati Membri kif ukoll ghall-persuni kkoncernati, jehtieg li I-kuncett ta’ “kwistjonijiet civili u
kummer¢jali” ma jigix interpretat bhala sempli¢i riferiment ghad-dritt intern ta’ wiehed jew iehor
mill-Istati kkoncernati. L-imsemmi kuncett ghandu jitqies li huwa kuncett awtonomu li ghandu jigi
interpretat b’riferiment, minn naha, ghall-ghanijiet u ghall-istruttura ta’ dan ir-regolament u, min-naha
l-ohra, ghall-principji generali li johorgu mill-ordinamenti guridi¢i nazzjonali (ara, fdan is-sens,
is-sentenza tat-22 ta’ Ottubru 2015, Aannemingsbedrijf Aertssen u Aertssen Terrassements, C-523/14,
EU:C:2015:722, punt 29 u l-gurisprudenza ccitata).

Sabiex jigi ddeterminat jekk materja taqax jew le taht il-kamp ta’ applikazzjoni tar-Regolament
Nru 1215/2012, hemm lok li tigi identifikata r-relazzjoni guridika ezistenti bejn il-partijiet fit-tilwima u
li jigu ezaminati I-bazi tal-azzjoni u I-modalitajiet ghat-tressiq taghha (ara, fdan is-sens, is-sentenzi tal-
11 ta’ April 2013, Sapir et, C-645/11, EU:C:2013:228, punt 34, kif ukoll tat-12 ta’ Settembru 2013,
Sunico et, C-49/12, EU:C:2013:545, punt 35).

F'dan il-kaz, hekk kif irrileva wkoll 1-Avukat Generali fil-punti 49 sa 51 tal-konkluzjonijiet tieghu,
it-tmexxija tal-ipparkjar pubbliku u l-gbir tal-hlasijiet ghall-ipparkjar jikkostitwixxu funzjoni ta’ interess
lokali, zgurata minn Pula Parking, impriza li hija l-proprjeta tal-belt ta’ Pula. Madankollu, ghalkemm
is-setghat ta’ Pula Parking inghatawlha permezz ta’ att ta’ awtorita pubblika, la d-determinazzjoni
tad-debitu mhux imhallas ghall-ipparkjar, ta’ natura kuntrattwali, u lanqas l-azzjoni ghall-irkupru
tieghu, li hija intiza ghall-harsien ta’ interessi privati u li hija rregolata mid-dispozizzjonijiet nazzjonali
tad-dritt nazzjonali applikabbli fir-relazzjonijiet bejn l-individwi, ma jidhru li jehtiegu li 1-belt ta’ Pula
jew li Pula Parking jezercitaw setghat pubblici.

F'dan ir-rigward, mill-fajl li ghandha 1-Qorti tal-Gustizzja jidher li jirrizulta, fatt li madankollu ghandu
jigi vverifikat mill-qorti tar-rinviju, li d-debitu ghall-ipparkjar mitlub minn Pula Parking ma huwiex
suggett ghal penalitajiet li jistghu jitqiesu bhala li jirrizultaw minn att ta’ awtorita pubblika taghha u
ma huwiex ta’ natura punittiva, izda jikkostitwixxi, ghaldaqstant, is-semplici korrispettiv ta’ servizz
ipprovdut.

Barra minn hekk, lanqas ma jidher li, billi tohrog biljett tal-ipparkjar lill-persuni kkoncernati, Pula
Parking tkun qgieghda taghti lilha nnifisha titolu ezekuttiv, b’deroga mir-regoli tad-dritt nazzjonali,
peress li sussegwentement ghal tali hrug, Pula Parking tkun semplicement tinstab fpozizzjoni, bhal
persuna li tohrog fattura, li tibbaza ruhha fuq dokument awtentiku ta’ natura li jippermettilha tibda
procedura skont id-dispozizzjonijiet tal-ligi dwar l-ezekuzzjoni forzata (ara, fdan is-sens, is-sentenza
tat-12 ta’ Settembru 2013, Sunico et, C-49/12, EU:C:2013:545, punt 39).

Minn dan jirrizulta li r-relazzjoni guridika ezistenti bejn Pula Parking u S. K. Tederahn ghandha, bhala
principju, tigi kklassifikata bhala relazzjoni guridika tad-dritt privat u, minhabba dan, taqa’ taht
il-kuncett ta’ “kwistjonijiet ¢ivili u kummerd¢jali” fis-sens tar-Regolament Nru 1215/2012.

Fid-dawl tal-kunsiderazzjonijiet kollha precedenti, hemm lok li r-risposta ghall-ewwel domanda tkun li
l-Artikolu 1(1) tar-Regolament Nru 1215/2012 ghandu jigi interpretat fis-sens li procedura ta’
ezekuzzjoni forzata mibdija minn kumpannija li hija l-proprjeta ta’ kollettivita territorjali kontra
persuna fizika ddomiciljata fi Stat Membru iehor, ghall-finijiet tal-irkupru ta’ debitu mhux imhallas
ghal ipparkjar fparkegg pubblikuy, li t-tmexxija tieghu giet iddelegata lil din il-kumpannija minn din
il-kollettivita, li bl-ebda mod ma huwa ta’ natura punittiva izda semplicement jikkostitwixxi korrispettiv
tas-servizz ipprovdut, taqa’ taht il-kamp ta’ applikazzjoni ta’ dan ir-regolament.

Fugq it-tieni domanda

Permezz tat-tieni domanda taghha, il-qorti tar-rinviju essenzjalment tistagsi jekk ir-Regolament
Nru 1215/2015 ghandux jigi interpretat fis-sens li, fil-Kroazja, in-nutara, li jagixxu fil-kuntest
tas-setghat moghtija lilhom mid-dritt nazzjonali fil-proceduri ta’ ezekuzzjoni forzata abbazi ta’
“dokument awtentiku”, jagghu taht il-kuncett ta’ “qorti” fis-sens ta’ dan ir-regolament.

Pula Parking u l-Gvern Kroat iqisu li, ghall-finijiet tar-Regolament Nru 1215/2012, il-kelma “qorti”
ghandha tigi interpretata fsens wiesa’, li jippermetti li jigu koperti mhux biss il-qrati, fis-sens strett, li
jezercitaw funzjonijiet gudizzjarji, izda wkoll in-nutara. II-Kummissjoni Ewropea kif ukoll il-persuni
l-ohra kkoncernati msemmija fl-Artikolu 23 tal-Istatut tal-Qorti tal-Gustizzja tal-Unjoni Ewropea li

pprezentaw osservazzjonijiet, bl-eccezzjoni tal-Gvern Svizzeru li ma jesprimix ruhu fir-rigward ta’ din
il-kwistjoni, igisu li, bla hsara ghal emenda ta’ dan ir-regolament, in-nutara fil-Kroazja ma jistghux jigu
assimilati ma’ qorti, fis-sens tieghu, ghall-proceduri ta’ ezekuzzjoni abbazi ta’ “dokument awtentiku”.

Hekk kif jirrizulta mill-gurisprudenza stabbilita tal-Qorti tal-Gustizzja, fl-assenza ta’ riferiment
ghad-dritt tal-Istati Membri, id-dispozizzjonijiet tar-Regolament Nru 1215/2012 ghandhom jigu
interpretati b’'mod awtonomu, filwaqt li jittiehdu inkunsiderazzjoni l-istruttura generali, 1-ghanijiet u
l-origini ta’ dan l-istrument tad-dritt tal-Unjoni (ara, fdan is-sens, is-sentenza tas-7 ta’ Lulju 2016,
Hészig, C-222/15, EU:C:2016:525, punt 29 u l-gurisprudenza ¢citata).

Fir-rigward tal-istruttura generali tar-Regolament Nru 1215/2012, hemm lok li jigi osservat li, fdiversi
drabi, dan ir-regolament jirreferi ghall-kuncetti ta’ “qorti”, ta’ “gurisdizzjoni” jew ta’ “procedimenti
legali” minghajr madankollu ma jiddefinixxihom.

Ghaldagstant, it-titolu tar-Regolament Nru 1215/2012 jirreferi ghall-“gurisdizzjoni” u l-Artikolu 66
tieghu, li jirrigwarda l-applikazzjoni ratione temporis ta’ dan ir-regolament, jippreciza, fil-paragrafu (1)
tieghu, li dan ir-regolament ghandu japplika biss ghall-“procedimenti legali” mibdija mill-
10 ta’ Jannar 2015.

Fil-Kapitolu I tieghu, bit-titolu “Kamp ta’ applikazzjoni u definizzjonijiet”, I-Artikolu 1(1) ta’ dan
ir-regolament jipprevedi li dan ghandu japplika fmaterji ¢ivili u kummerdjali, irrispettivament
min-natura tal-qorti. L-Artikolu 2 ta’ dan ir-regolament jiddefinixxi l-kuncett ta’ “sentenza” bhala li
jkopri kull sentenza moghtija minn qorti ta’ Stat Membru, irrispettivament mill-isem moghti lil tali
sentenza.

L-Artikolu 3 tal-istess regolament jindika awtoritajiet li, sa fejn ghandhom gurisdizzjoni sabiex jigu
aditi b’'materji li jaqghu taht il-kamp ta’ applikazzjoni ta’ dan ir-regolament, huma megqjusa bhala qrati,
jigifieri, fl-Ungerija, fil-proceduri sommarji li jirrigwardaw l-ordnijiet ta’ hlas, in-nutara u, fl-Isvizzera,
fil-proceduri sommarji li jirrigwardaw dan l-ordnijiet u l-assistenza, l-awtoritajiet responsabbli
ghall-gbir forzat. Peress li dan l-artikolu jirrigwarda specifikament l-awtoritajiet li huwa jelenka,
in-nutara fil-Kroazja ma jaqghux tahtu. Fdan ir-rigward huwa irrilevanti li r-Regolament
Nru 1215/2012 kien gie adottat fit-12 ta’ Dicembru 2012, qabel l-adezjoni tar-Repubblika tal-Kroazja
mal-Unjoni, u li l-adattamenti teknici tal-acquis tal-Unjoni kienu kkoncernaw biss l-atti guridici
tal-Unjoni adottati u ppubblikati f1l-Gurnal Uffiéjali tal-Unjoni Ewropea qabel 1-1 ta’ Lulju 2012.

Barra minn hekk, fir-rigward tal-funzjonijiet tan-nutara, il-Qorti tal-Gustizzja rrilevat, b'mod kostanti,
l-ezistenza ta’ differenzi fundamentali bejn il-funzjonijiet gudizzjarji u dawk notarili (ara, fdan is-sens,
is-sentenzi tal-24 ta’ Mejju 2011, II-Kummissjoni vs L-Awstrija, C-53/08, EU:C:2011:338, punt 103; tal-
1 ta’ Ottubru 2015, ERSTE Bank Hungary, C-32/14, EU:C:2015:637, punt 47, kif ukoll tal-
1 ta’ Frar 2017, II-Kummissjoni vs L-Ungerija, C-392/15, EU:C:2017:73, punt 111).

Hemm ukoll lok li jigi kkonstatat li, bid-differenza, perezempju, tar-Regolament (UE) Nru 650/2012
tal-Parlament Ewropew u tal-Kunsill, tal-4 ta’ Lulju 2012, dwar il-gurizdizzjoni, il-ligi applikabbli,
ir-rikonoxximent u l-infurzar ta’ decizjonijiet u l-ac¢cettazzjoni u l-infurzar ta’ strumenti awtenti¢i
fil-qasam tas-successjonijiet u dwar il-holgien ta’ Certifikat Ewropew tas-Suécessjoni (GU 2012, L 201,
p. 107), li 1-Artikolu 3(2) tieghu jippreciza li l-kelma “qorti”, fis-sens ta’ dak ir-regolament, tinkludi
mhux biss l-awtoritajiet gudizzjarji, izda wkoll kull awtorita kompetenti ohra f'dan il-qasam li tezercita
funzjonijiet gudizzjarji u li tissodisfa certu kundizzjonjiet li din l-istess dispozizzjoni telenka,
ir-Regolament Nru 805/2004 ma jinkludi ebda dispozizzjoni generali li ghandha tali effett..

Ghaldagstant, hekk kif tfakkar fil-punt 42 ta’ din is-sentenza, hemm lok li jigi analizzat, fil-kuntest ta’

din il-kawza, il-kuncett ta’ “qorti” fid-dawl tal-ghanijiet li r-Regolament Nru 1215/2012 irid jilhaq, li
l-interpretazzjoni tieghu hija mitluba mill-qorti tar-rinviju.

Fdan ir-rigward, hemm lok li jitfakkar li, skont il-premessa 4 ta’ dan ir-regolament, huwa
indispensabbli li jigu unifikati r-regoli ta’ kunflitt ta’ gurisdizzjoni f'materji ¢ivili u kummercjali sabiex
jigu ggarantiti r-rikonoxximent u l-ezekuzzjoni ta’ malajr u semplic¢i tas-sentenzi moghtija fi Stat
Membru. Hekk kif tfakkar il-premessa 26 tal-istess regolament, dan il-prin¢ipju ta’ rikonoxximent
reciproku huwa, qabel kollox, iggustifikat mill-fidu¢ja rec¢iproka fl-amministrazzjoni tal-gustizzja fi
hdan 1-Unjoni.

Mill-gurisprudenza tal-Qorti tal-Gustizzja jirrizulta li kemm il-prin¢ipju ta’ fiducja rec¢iproka bejn
l-Istati Membri kif ukoll il-prin¢ipju ta’ rikonoxximent rec¢iproku, huma, fid-dritt tal-Unjoni, ta’
importanza fundamentali, peress li dawn jippermettu l-holgien u z-zamma ta’ Zona minghajr fruntieri
interni (sentenza tal-5 ta’ April 2016, Aranyosi u Caldararu, C-404/15 u C-659/15 PPU,
EU:C:2016:198, punt 78 u l-gurisprudenza ccitata).

Fl-iskema tar-Regolament Nru 1215/2012 dawn il-principji jirrizultaw fit-trattament u fl-ezekuzzjoni
tas-sentenzi gudizzjarji tal-qrati ta’ Stat Membru dagslikieku dawn kienu nghataw fl-Istat Membru li
fih l-ezekuzzjoni hija mitluba.

Ir-Regolament Nru 1215/2012, li 1-bazi legali tieghu huwa l-Artikolu 67(4) TFUE li huwa intiz sabiex
jiffacilita 1-access ghall-gustizzja, b’'mod partikolari permezz tal-principju ta’ rikonoxximent rec¢iproku
tad-decizjonijiet gudizzjarji, jipprova b’hekk isahhah, fil-qasam tal-kooperazjoni f'materji civili u
kummerd¢jali, is-sistema ssimplifikata u effikacja tar-regoli ta’ kunflitt, ta’ rikonoxximent u ta’
ezekuzzjoni tas-sentenzi gudizzjarji, stabbilita permezz tal-istrumenti guridici li fil-kontinwita taghhom
dan jinstab, sabiex tigi ffacilitata l-kooperazzjoni gudizzjarja bil-ghan li tikkontribwixxi sabiex jintlahaq
l-ghan moghti lill-Unjoni li ssir zona ta’ liberta, ta’ sigurta u ta’ gustizzja msejsa fuq il-livell gholi ta’
fidu¢ja li ghandu jkun hemm bejn I-Istati Membri (ara, b’analogija, fil-qasam tal-kooperazzjoni
mill-pulizija u gudizzjarja fmaterji kriminali, is-sentenza tal-1 ta’ Gunju 2016, Bob-Dogi, C-241/15,
EU:C:2016:385, punt 32).

Ghaldagstant, fid-dawl tal-ghanijiet li r-Regolament Nru 1215/2012 irid jilhaq, il-kuncett ta’ “qorti”
fis-sens ta’ dan ir-regolament ghandu jigi interpretat b’'tehid inkunsiderazzjoni tan-necessita li 1-qrati
nazzjonali tal-Istati Membri jkunu jistghu jidentifikaw is-sentenzi moghtija mill-qrati ta’ Stati Membri
ohra u jipproc¢edu, bil-heffa mehtiega minn dan ir-regolament, ghall-ezekuzzjoni ta’ dawn is-sentenzi.
Fil-fatt, l-osservanza tal-principju ta’ fiducja rec¢iproka fl-amministrazzjoni tal-gustizzja fl-Istati Membri
tal-Unjoni li fuqu hija bbazata l-applikazzjoni ta’ dan ir-regolament tippresupponi, b’'mod partikolari, li
s-sentenzi li l-ezekuzzjoni taghhom hija mitluba fi Stat Membru iehor ikunu nghataw fi proceduri
gudizzjarji li joffru garanzija ta’ indipendenza u ta’ imparzjalita kif ukoll 1-osservanza tal-principju ta’
kontradittorju.

Din il-konkluzjoni hija kkorraborata mill-origini tar-Regolament Nru 1215/2012. F'dan ir-rigward,
il-proposta ghal Regolament tal-Parlament Ewropew u tal-Kunsill dwar il-gurisdizzjoni u
r-rikonoxximent u l-ezekuzzjoni ta’ sentenzi fi kwistjonijiet ¢ivili u kummer¢jali [COM(2010) 748
finali], dwar ir-riformulazzjoni tar-Regolament Nru 44/2001, kienet tipprevedi Il-inkluzjoni,
fil-Kapitolu I tar-Regolament Nru 1215/2012, bit-titolu “Kamp ta’ applikazzjoni u definizzjonijiet”, ta’
definizzjoni tal-kuncett ta’ “qorti” b'mod li dan jinkludi “kull awtorita indikata minn Stat Membru
bhala li ghandha gurisdizzjoni fuq kwistjonijiet 1li jaqghu fil-kamp ta’ applikazzjoni
ta[...]Jr-Regolament”. Madankolluy, il-legizlatur tal-Unjoni ma segwiex dan l-approce.

Fdan il-kaz, hekk kif sostna l-Gvern Kroat waqt is-seduta, fil-Kroazja, in-nutara jifformaw parti
mis-servizz pubbliku notarali, li huwa separat mis-sistema gudizzjarja. Skont id-dispozizzjonijiet tal-ligi
dwar l-ezekuzzjoni forzata, in-nutara ghandhom is-setgha jiddeciedu permezz ta’ mandat fuq it-talbiet
ghal ftuh ta’ procedura ta’ ezekuzzjoni abbazi ta’ dokument awtentiku. Ladarba 1-mandat jigi nnotifikat
lill-konvenut, huwa jista’ jressaq oppozizzjoni. In-nutar li quddiemu titressaq oppozizzjoni ammissibbli,

ECLIL:EU:C:2017:193 9



57

58

59

60

tmilcjeSENTENZA TAD-9.3.2017 — KAWZA C-551/15
PULA PARKING

motivata u mressqa fil-hin kontra l-mandat li huwa jkun hareg ghandu jibghat il-fajl, ghall-finijiet
tal-procedura ta’ oppozizzjoni, lill-qorti li ghandha gurisdizzjoni, li ghandha tiddeciedi fuq
l-oppozizzjoni.

Minn dawn id-dispozizzjonijiet jirrizulta li -mandat ta’ ezekuzzjoni abbazi ta’ “dokument awtentiku”,
mahrug min-nutar, huwa nnotifikat lid-debitur biss wara li jkun inhareg, minghajr ma t-talba li tkun
tressqet quddiem in-nutar ma tkun giet ikkomunikata lil dan id-debitur.

Ghalkemm huwa veru li d-debitur ghandu l-possibbilta li jressaq oppozizzjoni kontra l-mandat ta’
ezekuzzjoni mahrug min-nutar u ghalkemm jidher li n-nutar jezer¢ita r-responsabbiltajiet moghtija lilu
fil-kuntest tal-procedura ta’ ezekuzzjoni forzata abbazi ta’ “dokument awtentiku” taht il-kontroll ta’
qorti, li lilha n-nutar ghandu jibghat il-kontestazzjonijiet eventwali, xorta jibqa’ l-fatt li l-ezami,
min-nutar, fil-Kroazja, tat-talba ghal hrug ta’ mandat ta’ ezekuzzjoni fuq tali bazi ma huwiex
kontradittorju.

Fid-dawl tal-kunsiderazzjonjiet kollha precedenti, hemm lok li r-risposta ghat-tieni domanda tkun li
r-Regolament Nru 1215/2012 ghandu jigi interpretat fis-sens li, fil-Kroazja, in-nutara, li jagixxu
fil-kuntest tas-setghat moghtija lilhom mid-dritt nazzjonali fil-proc¢eduri ta’ ezekuzzjoni forzata abbazi
ta’ “dokument awtentiku”, ma jaqghux taht il-kuncett ta’ “qorti” fis-sens ta’ dan ir-regolament.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

1) L-Artikolu 1(1) tar-Regolament (UE) Nru 1215/2012 tal-Parlament Ewropew u tal-Kunsill,
tat-12 ta’ Dicembru 2012, dwar il-gurisdizzjoni u r-rikonoxximent u l-ezekuzzjoni ta’
sentenzi fi kwistjonijiet civili u kummer¢jali, ghandu jigi interpretat fis-sens li procedura ta’
ezekuzzjoni forzata mibdija minn kumpannija li hija 1-proprjeta ta’ kollettivita territorjali
kontra persuna fizika ddomiciljata fi Stat Membru iehor, ghall-finijiet tal-irkupru ta’ debitu
mhux imhallas ghal ipparkjar fparkegg pubbliku, li t-tmexxija tieghu giet iddelegata lil din
il-kumpannija minn din il-kollettivita, li bl-ebda mod ma huwa ta’ natura punittiva izda
semplicement jikkostitwixxi korrispettiv tas-servizz ipprovdut, taqa’ taht il-kamp ta’
applikazzjoni ta’ dan ir-regolament.

2) Ir-Regolament Nru 1215/2012 ghandu jigi interpretat fis-sens li, fil-Kroazja, in-nutara, li
jagixxu fil-kuntest tas-setghat moghtija lilhom mid-dritt nazzjonali fil-proceduri ta’

ezekuzzjoni forzata abbazi ta’ “dokument awtentiku”, ma jaqghux taht il-kuncett ta’ “qorti”
fis-sens ta’ dan ir-regolament.

Firem

